
55. భారతము




తెలుపును, రాజనీతులను దెల్పుమహోపనిషద్రహస్యముల్ 

తెలుపు సమస్తధర్మములు దేటగఁబంచమవేద సుప్రధన్ 

వెలసిన భారతంబు కురువీరచరిత్రమనంగఁ బాండు పు

త్రులహరి సర్వసత్వజయధూర్వహులై మనఁజేయలక్ష్యమై





56. సమస్య : మరుఁడుగ్రక్రుధఁదాఁకె శైవవర సామర్ద్యంబుచే శ్రీహరిన్




హరిపౌత్రుం డనిరుద్దుఁడం చెఱుఁగకాహా! బాణదైత్యాధముం 

డురు దర్పోద్దతిఁబట్టెఁ బౌత్రకుఁదదీయోదగ్రదర్పాంధ్య మే 

పఱ శిక్షింపక మాననంచు హరిరానవ్వేళనాబాధితా

మరుఁడుగ్ర క్రుథఁదాఁకె శైవవరసామర్ధ్యంబుచే శ్రీహరిన్





57. రుచిగల పదార్ధమేది?




రమణి సుధాధరంబని కరంబనురక్తిని గాముకుల్, రమా 

రమణ కథానులాపమని రాగ విరక్తులు మోక్షకాములీ 

క్రమమునఁ బల్కుచో నెదియుఁగాదు మహాకవి వర్యు భవ్య వా

గమృతమె రుచ్యమంచు రసికాగ్రసరుల్ వచియింత్రు భూవరా!





58. మనుజుని బాధించు నగ్నులెవ్వి? వానిని హరించుటెట్లు? - మహాస్రగ్ధర 




హరియింపన్వచ్చు, నన్నాద్యలఘువిధుల న

          త్యంతమౌజారరాగ్నిన్ 

హరియింపన్వచ్చుఁ గామిన్యతితరరతిసౌ

          ఖ్యంబులన్ మన్మథాగ్నిన్ 

హరియింపన్రాక, దేహిన్ హరువుఁజెఱచుఁ

          గ్రోధాగ్ని యొక్కండె కానన్

